
अतारांकित प्रश्‍न सं. 1213
16.08.2013 को दिया जाने वाला उत्‍तर
पृथक वाल्‍टेयर ज़ोन बनाया जाना
1213.   श्री नंदी येल्‍लैया:
          क्‍या रेल मंत्री यह बताने की कृपा करेंगे कि:
(क)      क्‍या पूर्व तट रेलवे ज़ोन के अंतर्गत वर्तमान में आने वाले तीन मण्‍डलों के स्‍थान पर उसमें एक और मण्‍डल जोड़ा जा सकता है;

(ख)          यदि नहीं, तो इसके क्‍या कारण हैं;  
(ग)
पृथक वाल्‍टेयर ज़ोन बनाए जाने के लिए विजयवाड़ा तथा गुन्‍टूर नामक दो मंडलों को एक साथ न मिलाए जाने के क्‍या कारण हैं जिससे भी दक्षिण-मध्‍य रेल में चार मण्‍डल यथावत रहेंगे; और 
(घ)
एक पृथक वाल्‍टेयर ज़ोन न बनाए जाने के कारणों का ब्‍यौरा क्‍या है जबकि दक्षिण मध्‍य रेलवे/ज़ोन प्रस्‍तावित वाल्‍टेयर ज़ोन द्वारा अर्जित की जाने वाली सकल आय से भरा पड़ा है?
उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) और (ख) : जोन/मंडल के क्षेत्राधिकार का निर्णय किसी क्षेत्रीय आधार को ध्‍यान में रखे बगैर (i) जोन की संरचना में शामिल मंडलों की भौगोलिक निकटता, (ii) यातायात का परिचालनिक दृष्टि से सुगम संचालन, और (iii) प्रणाली में कार्य कुशलता बढ़ाने के लिए बेहतर नियंत्रण की व्यवस्था हेतु परिचालनिक/प्रशासनिक आवश्यकताओं के आधार पर लिया जाता है। पूर्व तट रेलवे के क्षेत्राधिकार को उपरोक्‍त मानदण्डों को ध्‍यान में रख कर अंतिम रुप दिया गया है। मौजूदा व्‍यवस्‍था संतोषजनक ढंग से कार्य कर रही है और कोई परिवर्तन आवश्‍यक नहीं समझा जाता है। 
(ग) और (घ) :  आकार, कार्यभार, पहुंच, यातायात पैटर्न और अन्‍य परिचालनिक/प्रशासनिक आवश्‍यकताओं आदि जैसे कारकों को ध्‍यान में रखकर नए जोनों का गठन किया जाता है न केवल क्षेत्रीय आधार पर। 

इस प्रकार के सभी प्रासंगिक मुद्दों के आधार पर भारतीय रेल का पुनर्गठन पहले ही वर्ष 2002 और 2003 के दौरान किया गया है और वर्तमान व्‍यवस्‍था संतोषजनक ढंग से कार्य कर रही है। 
****
